
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՍԵՊՏԵՄԲԵՐԻ 4-Ի N 972-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Իրավական ակտի անհրաժեշտությունը (նպատակը)

Հայաստանի Հանրապետության կառավարության 2014 թվականի սեպտեմբերի 4-ի  <<Սևանի իշխան>> փակ բաժնետիրական ընկերությանն առանց մրցույթի կառուցապատման իրավունքով հողամաս տրամադրելու մասին>> N 972-Ա որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման անհրաժեշտությունը պայմանավորված է <<Սևանի իշխան>> փակ բաժնե​տի​րական ընկերության և <<Սևան>> ազգային պարկ>> պետական ոչ առևտրային կազմա​կերպության միջև համապատասխան փաստաթղթերի ձևակերպման անհրաժեշտությամբ:
2. Ընթացիկ իրավիճակը և խնդիրները

Հայաստանի Հանրապետության կառավարության 2014 թվականի սեպտեմբերի 4-ի N 972-Ա  որոշման 2-րդ կետով նախատեսված է որոշումն ուժի մեջ մտնելուց հետո մեկամսյա ժամկետում սահմանված կարգով ապահովել <<Սևանի իշխան>> փակ բաժնե​տի​րական ընկերության և <<Սևան>> ազգային պարկ>> պետական ոչ առևտրային կազմա​կերպության միջև համապատասխան փաստաթղթերի ձևակերպումը: ՀՀ բնապահպանության նախարարության <<Սևան>> ազգային պարկ>> պետական ոչ առևտրային կազմա​կերպության և <<Սևանի իշխան>> փակ բաժնե​տիրական ընկերության  միջև համապատասխան պայմանագիր կնքելու համար անհրաժեշտ է 1:500 մաշտաբի քարտեզագրում ռելեֆային հանույթով, ինչը պետք է իրականացվի <<Սևանի իշխան>> ՓԲԸ միջոցներով: Հաշվի առնելով, որ նշված աշխատանքները ժամանակատար են և ենթադրում են գումարային ծախսեր, պայմանագիր կնքելու գործընթացի պարզեցման հնարավորությունները քննարկելու նպատակով, մի քանի անգամ հանդիպում է տեղի ունեցել <<Սևան>> ազգային պարկ>> ՊՈԱԿ-ի և <<Սևանի իշխան>> ՓԲԸ համապատասխան աշխատակիցների մասնակցությամբ:


Ներկայումս ՀՀ Գեղարքունիքի մարզի Կարճաղբյուր համայնքում ընթանում են 120 հա հողատարածքի 1:500 մաշտաբի քարտեզագրման և ռելեֆային հանույթի աշխատանքներ, ինչից հետո հնարավոր կլինի <<Սևան>> ազգային պարկ>> ՊՈԱԿ-ի և <<Սևանի իշխան>> փակ բաժնե​տիրական ընկերության  միջև համապատասխան պայմանագրի կնքումը և անշարժ գույքի պետական գրանցումը:
3. Կարգավորման նպատակը և բնույթը

Սույն նախագծով առաջարկվում է <<Սևան>> ազգային պարկ>> ՊՈԱԿ-ի և <<Սևանի իշխան>> փակ բաժնե​տիրական ընկերության  միջև համապատասխան փաստաթղթերի ձևակերպումը երկարաձգել մինչև նախատեսված հողատարածքների 1:500 մաշտաբի քարտեզագրման և ռելեֆային հանույթի աշխատանքների իրականացումը՝ մինչև 2015թ.մայիսի 3-րդ տասնօրյակը:

4. Նախագծի մշակման գործընթացում ներգրավված ինստիտուտները և անձիք

Իրավական ակտի նախագիծը մշակվել է Հայաստանի Հանրապետության բնապահպանության նախարարության աշխատակազմի կենսառեսուրսների կառավարման գործակալության կողմից:
5. Իրավական ակտի կիրառման դեպքում ակնկալվող արդյունքը

Իրավական ակտի ընդունման արդյունքում հնարավոր կլինի ավարտին հասցնել նախատեսված հողատարածքների 1:500 մաշտաբի քարտեզագրման և ռելեֆային հանույթի աշխատանքների իրականացումը և <<Սևան>> ազգային պարկ>> ՊՈԱԿ-ի և <<Սևանի իշխան>> փակ բաժնե​տիրական ընկերության միջև համապատասխան փաստաթղթերի ձևակերպումը:
ՏԵՂԵԿԱՆՔ

<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՍԵՊՏԵՄԲԵՐԻ 4-Ի N 972-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽUԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱUԻՆ


<<Հայաuտանի Հանրապետության կառավարության 2014 թվականի սեպտեմբերի 4-ի N 972-Ա որոշման մեջ փոփոխություն կատարելու մաuին>> Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում փոփոխություններ չեն նախատեսվում:
Տ Ե Ղ Ե Կ Ա Ն Ք

